
NEWS AND ARTICLES

Program “Alumni Talk: From UiTM, For UiTM” telah berlangsung pada 19 April 2026 di Bilik
Seminar Fakulti Sains Gunaan, UiTM Kampus Mukah berjaya menjadi platform perkongsian
ilmu dan pengalaman antara alumni, pelajar serta warga akademik. Program tersebut telah
dirasmikan oleh Dr. Sharifah Raina Manaf selaku Ketua Pusat Pengajian dan dihadiri oleh para
pelajar serta pensyarah daripada Pusat Pengajian Sains, Perladangan dan Agroteknologi.

Penulis:  Muhamad Syukrie Abu Talip, Akmal Shafiq Badarul Azam, Sharifah Raina Manaf, Suraiya
Mahdian

Alumni Talk: From UiTM, For UiTM

Sesi perkongsian menampilkan Encik Erwin anak
Asong, graduan kohort pertama Diploma
Pengurusan Ladang UiTM Cawangan Sarawak
pada tahun 2002 yang kini berkhidmat sebagai
Pengurus Besar di Green Field Plantation Sdn. Bhd.
Encik Erwin berkongsi pengalaman sebagai
mahasiswa UiTM Sarawak serta cabaran yang
dihadapi sebagai pelajar kohort pertama
program tersebut. Beliau turut menjelaskan
bagaimana pengalaman di kampus membentuk
keyakinan diri, disiplin dan kemahiran yang
menjadi asas kejayaan dalam industri
perladangan.

Selain berkongsi pengalaman, beliau turut menasihatkan para pelajar agar memanfaatkan
peluang menimba ilmu dan pengalaman sepanjang tempoh pengajian. Beliau menekankan
kepentingan penglibatan aktif dalam program akademik dan kokurikulum bagi
membangunkan kemahiran insaniah, komunikasi serta kepimpinan yang diperlukan dalam
dunia pekerjaan. Menurut beliau, graduan yang berjaya bukan sahaja cemerlang dalam
akademik, malah mampu menyesuaikan diri dengan keperluan industri semasa.
Program ini memberi manfaat kepada para pelajar dengan menyediakan gambaran yang
lebih jelas tentang realiti dunia pekerjaan dan keperluan industri semasa. Perkongsian
daripada alumni turut meningkatkan motivasi serta keyakinan mahasiswa dalam merancang
kerjaya mereka. Selain itu, program ini menjadi platform penting untuk memperkukuh
hubungan antara alumni dan institusi. Penglibatan alumni bukan sahaja membantu
memperluas jaringan industri, malah membuka peluang kerjasama strategik yang dapat
menyokong pembangunan pelajar dan meningkatkan kebolehpasaran graduan.

Secara keseluruhannya, program “Alumni Talk:
From UiTM, For UiTM” berjaya menjadi medium
yang mengeratkan hubungan antara alumni
dan warga UiTM serta menyuntik inspirasi
kepada mahasiswa untuk terus berusaha
mencapai kecemerlangan akademik dan
profesional.

